Introdusaun

Bondia maluk sira hotu. Maske ita halo enkontru virtual deit, prazer ida bele
selebra Loron Feto sira-nia Igualdade ho grupu ida husi joven lideres feto
Timoroan.

Loron Feto sira-nia Igualdade uluk estabelese iha Estadus Unidus Amérika hodi
rekofiese ami-nia Revizaun Konstitusiondl ba dala-sanulu resin sia (19%). Revizaun
ba dala-sanulu resin sia garante ba feto Amerikana sira direitu hodi vota. Maske
lori dékadas barak liutan — no movimentu direitus sivis — ba Estadus Unidus nia
feto sira hotu hodi legalmente bele vota, revizaun ba dala-sanulu resin sia
nu’udar pasu boot ida hodi hakat ba igualdade. Tinan ne’e espesial tebes tanba
tinan ba dala-atus ida (100™) ratifikasaun ba revizaun konstitusional ba dala-
sanulu resin sia (19%).

Ohin ita rekofiese lider feto sira-nia sakrifisius ne’ebé lori ita besik liutan ba
igualdade. Ita lembra ema sira hanesan Susan B. Anthony ne’ebé iha final sékulu
sanulu resin sia lidera Amerikanu sira-nia luta ba feto sira-nia direitu hodi vota.
Susan hasoru tipu akuzasaun oin-oin no tama prizaun tanba koko atu vota, maibé
nia kontinua luta no halo viajen iha nasaun laran tomak hodi hato’o diskursus atus
ida (100) tinan-tinan. Nia mds estabelese organizasoens amerikana no
internasiondl ba Feto sira-nia direitus ne’ebé sei eziste too ohin loron.

Iha periodu ne’ebé hanesan feto Afro-Amerikana Harriet Tubman ariska nia moris
hodi ajuda eskravus atus resin hodi eskapa ba liberdade. Nia dedika nia moris ba
Afro-Amerikanu no Feto sira -nia direitus. Ilha tempu badak, imajen iha osan tahan
doldr amerikanu ruanulu ($20) sei muda husi Andrew Jackson, Prezidente Estadus
Unidus da-hitu (7t), ba fali imajen Harriet Tubman nian. Entaun iha Dili ne’e, ita
sei haree Harriet nia oin bainhira ita uza osan tahan délar ruanulu.

Feto ida tan husi feto prominente sira iha istéria Amerikana nian maka Eleanor
Roosevelt, espoza husi Prezidente Franklin Roosevelt ne’ebé serbi ona durante
tempu Depresaun no Funu Mundidl Daruak. Hafoin Funu Mundial Daruak, Eleanor
Roosevelt lidera esforsu internasiondl hodi adopta Nasoens Unidas nia
Deklarasaun Direitus Umanus. Nia la husik septisizmu ka opozisaun impede nia
husi buat ne’ebé nia hatene nu’udar lia-loos.



Impulsu ba feto sira -nia igualdade iha Estadus Unidus kontinua lidera husi inan
sira, oan-feto sira, feton sira no avo-feto sira . Foin maka tinan hirak liuba feto
sira iha Estadus Unidus Amérika organiza protestu loron-ida ne’ebé boot liu iha
istoria Estadus Unidus nian. Grupu lider feto sira ne’e defende mudansa iha
lejizlasaun ne’ebé haforte direitus umanus no feto sira-nia direitus, no kestoens
barak tan hanesan konservasaun ambiental, igualdade rasidl no liberdade
relijioza.

Iha istdrias inspiradoras barak husi movimentu feto sira -nian, maibé ha’u hatene
ita-boot sira hotu iha perguntas ba ha’u iha loron ida-ne’e, entaun mai ita hahu
halo diskusaun!

(1) Ita-boot komesa mehi sai diplomata no embaixadora dezde orbainhira?
Saida maka motiva ita-boot iha ita-nia kareira?

Ha’u primeiru ne’e hakarak sai jornalista — korespondente estranjeiru ida. Maibé
hanesan estudante, ha’u halo servisu tempu veraun iha Departamentu Estadu
(ami-nia Ministériu Negdsius Estranjeirus) no aprende kona-ba knaar diplomata
nian iha railiur, inklui aspetu sira husi hakerek, analize no persuasaun, no viajen
no linguas. Entaun, ha’u deside koko tama iha Estadus Unidus nia Korpu
Diplomatiku, buat ne’ebé ami bolu dehan Servisu Estranjeiru.

(2) Oinsa ita-boot hahu ita-nia kareira?

Tama iha Estadus Unidus niau Servisu Estranjeiru ne’e prosesu kompetitivu tebes
no lori tempu naruk. Prosesu ne’e envolve halo ezame eskrita, depois ba halo
entrevista no testes no ezames. No tuirmai maske ita pasa ona, kontinua
kompetitivu nafatin atu simu oferta tama iha Servisu Estranjeiru. Kuaze ema rihun
sanulu resin hitu (17,000) kada tinan halo ezame no talvez simu deit atus tolu
(300) ka menus. Ha’u halo lisensiatura no estuda siénsia politika no relasoens
internasionais, ne’ebé ajuda tebes ha’u atu pasa. lha ita-nia primeiru dezignasaun
iha Servisu Estranjeiru, ita laiha kualkér eskolla atu hili fatin ne’ebé ita atu ba.
Ha’u dezignada ba iha ami-nia Konsuladu kiik iha Antwerp, Beljia. Knaar ida di’ak
tebes tanba ha’u rasik maka dirije seksaun Konsular. Maioria Ofisiais Servisu
Estranjeiru iha sira-nia primeiru destakamentu laiha kualkér responsabilidades
supervizaun. Ha’u mds aprende lian Olandés ba dezignasaun ida-ne’e, halo ha’u
gosta tebes.



(3) Saida maka ita-boot gosta liu hotu?

Ha’u gosta aprende linguas no aprende kona-ba nasaun no povu sira seluk, buat
ne’ebé di’ak tanba ha’u-nia knaar kona liu ba halo ligasaun ho ema. Iha ha’u-nia
kareira profisional ha’u gosta responde ba dezafiu sira liuhusi dezenvolve vizaun
ida kona-ba oinsa ita bele halo buat hotu funsiona no lidera ekipa sira hodi
implementa vizaun refere. Ha’u mds gosta tebes apoia igualdade ba feto sira,
|3’os deit ho ibun, maibé igualdade loloos ne’ebé fo respeitu profisional no
fornese oportunidades hanesan ba feto sira atu dezenvolve no iha progresu
hanesan ho ita-nia kolega mane sira . Ha’u iha paixaun kona-ba demokrasia. Ha'u
hadomi ha’u-nia familia, politikas, viajen, teatru, tein no serbisu ho joven sira
hodi ajuda sira atinje sira-nia objetivu sira .

(4) Saida maka ita-boot gosta liu husi ita-nia servisu?

Ha’u gosta hela iha Timor-Leste, espesialmente interaje ho povu Timor-Leste.
Ha’u gosta ha’u-nia viajen sira no haree no hatudu traballu kolaborativu di’ak
tebes ne’ebé Estadus Unidus halo ho Timor-Leste no povu Timorense. Ha'u gosta
tebes hasoru familia sira ne’ebé ami-nia voluntarius Korpu-da-Paz hela hamutuk
iha munisipiu sira , hasoru toos-nain sira ne’ebé serbisu ho ami-nia programas
agrikolas — hanesan ida iha Maubisse. lha Maubisse, tanba programa sira Estadus
Unidus nian, toos-nain sira agora kuda no produs morangos ne’ebé famozu tebes
iha-ne’e. No ha’u gosta tebes serbisu ho joven Timor-Leste. Ha’u orgullu tebes ho
ha’u-nia papel lori Timor-Leste tama iha YSEALI tinan rua liuba, no hasoru malu ho
Timoroan sira ne’ebé estuda ona iha Estadus Unidus Amérika no aprende husi
sira. No ha’u mods gosta tebes hateke ba tasi loro-loron! Ne’e ksolok boot ida mai
ha’ul

(5) Tuir ita-boot nia hanoin nu’udar feto no inan ida, ne’e dezafiu ida ba ita-nia
kareira?

Sim no ha’u hanoin importante tebes onestu kona-ba oinsa sai inan-aman — maibé
iha ita-nia mundu, liuliu ba inan ida — dezafiante tebes bainhira ita-boot iha
kareira ida ne’ebé ezijente. Ha’u iha oan-feto nain rua ne’ebé agora ho sira-nia
idade ruanulu, sira nain rua nu’udar estudantes. Ha’u mads iha sorte boot tebes
tanba ha’u nia laen Richard, ne’ebé mds nu’udar diplomata Amerikanu ida,



dezempeiia papel boot tau-matan ba ami nia oan sira, fahe tarefas tein no
servisu-uma-laran nian. Nia halo ida-ne’e ho vontade rasik. Ne’e ajuda tebes. No
ha’u-nia inan-aman no Richard nia inan-aman — ne’ebé mate ona — sira ajuda
tebes ami. Sira vizita ami iha fatin hotu ne’ebé ami halao knaar ba iha mundu
tomak no dala barak ajuda ami tau-matan ba ami-nia oan sira. Maibé nafatin, ne’e
dezafiu ida labarik sira tanba muda beibeik no ajusta ho nasaun foun sira. Maibé
ne’e mos benefisiu boot ida ba sira. Ha’u-nia oan feto nain-rua koalia espaiol no
sira gosta halo viajen no koko buat foun sira. No defaktu, ha’u-nia oan feto ida
deskobre ninia vokasaun ba moris hafoin vizita Timor-Leste — nia deside ba halo
nia kursu mestradu iha drea konservasaun marifia no ajuda prezerva vida furak
iha oseanu no tasi sira . No sekarik ha’u la mai iha-ne’e hodi nia bele haree
ahuruin nia furak no paizajen iha-ne’e, dala ruma nia la deskobre tan paixaun ida-
ne’e.

(6) Ita-boot dala ruma sente desepsionada ho ita-nia an rasik? Se nune’e,
tansa?

Bem, ha’u desepsionada katak ha’u la koalia Tétun di’ak liutan hafoin tinan rua ho
balun iha-ne’e! Ha'u presiza estuda barak liutan. Maibé ha’u sai desepsionada iha
ha’u-nia an rasik bainhira ha’u la fiel ba ha’u-nia an rasik nu’udar ema ida. Ha’u
lakon fiar-an iha ha’u-nia pontu-de-vista bainhira se ha’u hanoin katak ema sira
seluk sei kritiku ka bainhira ha’u lahalo tuir ha’u-nia instintus rasik hanesan lider
ida no adopta saida maka ema sira seluk dehan funsiona di’ak liu, maske ha’u
hatene di’ak liu. Ne’e maka dala ruma akontese ba lider feto sira . Ita presiza firme
ho ita-nia an rasik no labele tauk atu espresa ita-nia pontu-de-vista. Ita presiza
haree valodr iha ita-nia konviksaun rasik, no feto sira seluk nia servisu no ideas. No
ita presiza apoia malu, 13’os kompete malu ka hatu’un malu.

(7) Hanesan ema ida ne’ebé hela ona iha nasaun oin-oin, oinsa ita-boot lida ho
xoke kultural?

Furak no dezafiante iha tempu hanesan hodi ajusta ba iha ambiente foun. Ha'u-
nia familia no ha’u gosta tebes kofiese nasaun foun ida liuhusi halo viajen, koko
koalia lingua no koko entende kultura, inklui hahan nasaun ne’e nian. Fasil liu
bainhira ita serbisu tanba ita tama diretamente ba ita-nia servisu, halo buat
ne’ebé ita treinadu ona hodi halo. Bele sai susar ba inan-aman sira ne’ebé la



serbisu — no dala ruma labarik sira ne’ebé tenke ajusta ho eskola foun no lingua
foun sira .

(8) Saida maka ita-boot nia impresaun dahuluk bainhira ita rona kona-ba Timor-
Leste no saida maka ita hanoin uluk bainhira ita hatene katak ita-boot maka sei
sai Embaixadora Estadus Unidus nian ba Timor-Leste?

Uluk nanain, onra ida bele selesionadu sai Embaixadora Estadus Unidus ida. Ne’e
prosesu naruk no kompetitivu tebes no lideransa maximu sira hotu iha
Departamentu Estadu tenke konkorda hodi hili ita-boot. No depois Prezidente
Estadus Unidus ofisialmente nomeia ita-boot — no tuirmai, ne’e bazeia ba Estadus
Unidus nia Konstituisaun, Senadu (parte husi Kongresu ka Parlamentu) tenke mds
aprova ita-boot nia nomeasaun. No atu hetan konfirmasaun husi Senadu, tenke
ba perante Senaddr sira no hato’o diskursu no responde sira-nia perguntas. Ha'u
gosta prosesu sira ne’e hotu. No aprende kona-ba Timor-Leste halo ha’u orgullu
halao knaar iha nasaun ida ne’ebé luta makaas ba ninia liberdade no sai
demokrasia ida ne’ebé ho respeitu ba direitus umanus no estadu-de-direitu.

(9) Saida maka ita-boot nia primeira impresaun husi povu Timorense, klima,
hahan no ambiente no oinsa buat sira ne’e muda tiha ona?

Ha’u hadomi povu Timor-Leste, gosta tebes klima, gosta tebes tasi no foho sira,
Tais — no hahan. Ha'u gosta tebes tasi no oseanu, entaun iha-ne’e fatin ida ne’ebé
perfeitu mai ha’u. Saida maka muda maka buat barak ha’u aprende ona kona-ba
rikezas rekursus naturais iha-ne’e — beleza husi vida iha tasi okos no oinsa dezafiu
ida hodi prezerva ba jerasaun sira tuirmai. Ida husi ha’u-nia viajen favoritu maka
ba Atauro bainhira ami lori USAID nia filme ida, hanaran “Tasi Ne’ebé Sustenta
Ita.” Primeiru ha’u gosta tebes nia titulu. Maibé filme ne’e mds hatudu dezafius
ambiental iha-ne’e — no ema ema sira ne’ebé serbisu makaas hodi prezerva no
proteje Timor-Leste nia rikusoin.

(10) Sa dezafius maka ita-boot hasoru ona durante ita-nia tempu iha Timor-
Leste no oinsa ita-boot maneja dezafiu sira ne’e?

Situasaun tomak iha mundu relasiona ho COVID-19 sai dezafiu boot liu ba ita
barak, mezmu ba diplomata sira ho esperiénsia. No ne’e mds loos iha-ne’e. Ami
respeita Timor-Leste ninia kapasidade hodi kontrola virus refere iha-ne’e. Ami



barak iha Embaixada, inklui ha’u-nia vise no ha’u, mantein iha-ne’e durante
tempu tomak. Maibé ami-nia kolega sira balun halo viajen fila-fali ba Estadus
Unidus ba sira-nia familias tanba sira-nia vulnerabilidade ba COVID-19 no lakohi
sai naha-todan ba Timor-Leste. Diplomatas Amerikanu rihun resin maka haruka
fila ba Estadus Unidus durante tempu ida-ne’e, entaun ne’e |3’os deit sira iha
Timor-Leste. Ami méds iha komunidade Embaixada ne’ebé metin tebes no ami sira
iha Dili sente saudades ba kamaradajen ida-ne’e. Ha’u nia laen rasik iha hela
Washington, DC ho ha’u nia oan-feto sira, katak ami nain rua ne’e ida disponivel
nafatin hodi ajuda oan sira bainhira sira presiza. No enkuantu ami-nia kolega
Embaixada sira iha Estadus Unidus halao teletraballu, iha ami oituan iha-ne’e hodi
envolve ho povu Timorense no implementa ami-nia programa foun sira. Maibé
ami kontinua halo ida-ne’e! No ha’u orgullu tebes!

(11) Saida maka desizaun dezafiante liu ne’ebé ita-boot halo ona nu’udar
Embaixadora iha Timor-Leste?

Dala ida tan ne’e relasiona ho COVID-19. Ami hakarak lori ami-nia kolega sira fila-
fali mai Timor-Leste maibé tenke halo ne’e ho seguru tantu ba funsionariu sira
ne’e no ba Timor-Leste. Estadus Unidus Amérika dook tebes husi Timor-Leste no
viajen aéreu difisil no dezafiante tebes. Entaun ami tenke asegura katak sira
ne’ebé ami lori fila ne’e preparadu no bele, nomds sira importante tebes ba ami
nia Embaixada nia operasoens. No ami serbisu makaas hodi asegura katak ami
kumpri Timor-Leste nia rekerimentu sira, ne’ebé importante tebes hodi asegura
virus ne’e la espalla iha-ne’e.

(12) Sa lisaun valiozu liu maka ita-boot aprende ona hanesan Embaixadora iha
Timor-Leste?

Ha’u aprende ona buat barak hodi respeita povu Timorense hafoin buat hirak
ne’ebé sira sofre iha-ne’e durante okupasaun, too atinje sira-nia independénsia.
No kona-ba oinsa povu Timorense valoriza sira-nia familias no sira-nia tradisaun
sira . Ne’e ajuda ona ha’u rasik valoriza ha’u-nia familia no tradisaun sira ami tane
iha Estadus Unidus Amérika ne’ebé konstrui komunidade no apoiu ba malu. Ida
husi momentu hirak ne’ebé toka tebes ha’u-nia laran maka obzerva eleisoens iha
tinan rihun-rua sanulu resin ualu (2018). Ha'u ba too iha sentru votasaun hitu (7)
iha Dili no haree ema forma ho dame no ho vontade hodi vota. Ha’u haree rasik
ho matan iha loron nia rohan oinsd monitores eleitorais loke urnas iha



komunidade tomak nia oin no konta votus ida-ida. Ne’e verdadeiramente
demokrasia komunitaria, sein teknolojia barak — apenas povu ne’ebé valoriza sira-
nia liberdade no haree liberdade ne’e iha asaun iha fim loron eleisaun nian.
Esperiénsia ida-ne’e halo ha’u valoriza ami-nia demokrasia rasik iha Estadus
Unidus Amérika no fé hanoin ba ha’u importante atu prezerva demokrasia liuhusi
votasaun no envolvimentu komunidade nian.

(13) Hanesan reprezentante Estadus Unidus iha Timor, oinsa ita-boot nia hanoin
kona-ba ami-nia dezenvolvimentu?

Timor-Leste defini ona nia objetivu sira rasik ba ninia dezenvolvimentu no servisu
sira ne’ebé Estadus Unidus halo iha-ne’e maka apoia objetivu sira ne’e. Governu
Timoroan rekofese nesesidade atu responde ba kiak no ami-nia programa sira
balun, hanesan Millenium Challenge Corporation, ho vizaun atu redus kiak. lha
mos nesesidade ba diversifika ekonomia no dezenvolve mentalidade no
enkuadramentu juridiku no oportunidades ba setdr privadu hodi dezenvolve-an.
No ami serbisu daudaun ho Timor-Leste hodi responde ba dezafiu hirak ne’e.
Maibé Timor-Leste iha karateristikas pozitivas barak. lha sosiedade sivil kiikoan
ida maibé vibrante no orgullozu no komprometidu ba Timor-Leste nia
dezenvolvimentu demokratiku. Importante tebes ba Timor-Leste investe iha nia
ema foinsae sira, fornese ba sira edukasaun no oportunidades empregu ne’ebé
bele ajuda sira atu moris di’ak. Ha’u espera ita-boot sira hotu hetan oportunidade
ida hodi partisipa iha ami-nia programa YSEALI no iha UmaAmerika. Ha’u hasoru
malu ona ho lideres Timoroan foinsae matenek barak, hanesan ita-boot sira ohin
iha-ne’e ho ha’u, entaun ha’u entusiazmadu ho future. Ami hakarak haree Timor-
Leste ida ne’ebé auto-sufisiente, ida ne’ebé atinje ninia objetivu sira atu sai pais
ho rendimentu médiu iha tinan hirak tuirmai.

(14) Saida maka ita-boot nia hanoin kona-ba igualdade jéneru iha Timor-Leste
nomas iha Estadus Unidus Amérika?

Estadus Unidus enfrenta dezafius barak atu hamosu igualdade jéneru ne’ebé
loloos. Ami iha aspetu barak, nafatin nu’udar sosiedade tradisiondl duké parese,
se ita-boot sira haree deit ba iha ami-nia avansu teknoléjiku. Ezemplu, ami
seidauk iha prezidente feto ida. Feto mutin sira foin maka iha direitu hodi vota
dezde tinan rihun ida atus sia ruanulu (1920) no feto Metan sira tarde liutan. Ami
agora maka foin komesa komprende nesesidade ba lisensa maternidade ne’ebé



tenke selu no apoiu sira seluk ba inan-aman traballadér sira. Maibé iha parte ida,
iha Estadus Unidus feto barak liutan fali mane maka estuda iha ami-nia
universidade sira no iha feto sira okupa kargu altu-nivel iha negdsiu no governu,
entaun situasaun sai di’ak liutan ona. Maibé seidauk sufisiente atu sai
verdadeiramente igudl. Iha Timor-Leste, ha’u sente ita-boot sira hasoru dezafius
ne’ebé hanesan, liuliu halo sosiedade konkorda katak feto sira bele sai lideres no
feto sira nu’udar profisional kompetente ne’ebé merese apoiu tomak. Ha’'u ema
estranjeiru iha-ne’e, ha’u husik ita-boot sira maka hatete mai ha’u kona-ba
dezafius hirak ne’ebé ita-boot sira hasoru. Maibé ha’u apoia ita-boot sira!

(15) Saida deit maka ita-boot gosta halo durante ita-nia tempu livre? Oinsa ita-
boot mantein ita-nia estilu moris enkuantu sai hanesan Embaixadora ida?

Ha’u gosta halo viajen, lee, rona muzika, haree filmes no ba iha teatru
(aprezentasaun no muzika) bainhira iha. No pasa tempu hamutuk ho amigu sira .
Ha’u gosta iha tasi-ibun, entaun ha’u ba iha restaurants no kafé sira iha Dili ka
parte sira seluk iha nasaun ne’e ne’ebé besik tasi-ibun no haree loro-tuun. Ha’u
gosta halo viajen ba iha foho sira . Ha’u mds gosta joga ténis maibé ha’u ladun
joga di’ak maske ha’u joga ona iha tinan barak nia laran.

Closing - Taka

Obrigada ba maluk sira hotu mai hamutuk ho ha’u iha diskusaun ida-ne’e! Ha'u
espera bele hasoru diretamente ita-boot sira no ha’u espera ita-boot sira susesu
iha ita-boot sira-nia kareira. Hanesan ha’u mensiona antes, ita feto presiza firme
ho ita-nia an rasik no labele tauk espresa ita-nia pontu-de-vista. Ita-nia ideas no
servisu iha valdr Uniku ida, entaun ita presiza apoia malu. Ita iha direitu atu ema
rona no inklui iha aspetus hotu-hotu iha moris politika, ekondmika no sosial. No
kualkér mane ne’ebé haree ida-ne’e tenke mos presiza rekofese no apoia feto
sira -nia progresu. Obrigada dala ida tan no ksolok Loron Feto sira -nia Igualdade!



